“Гомуми үсеш бирүче №7 Актаныш балалар бакчасы”

тәрбиячесе Шайхулова Әминә Галимәрдән кызы

Тема: “Йомры икмәк” әкиятен сөйләү
Максат: Балаларга әкиятнең эчтәлеген сәнгатьле төзү һәм сөйләү аша аңларга ярдәм итү. Әкиятнең эчтәле буенча куелган гади сорауларга гади җөмләләр белән җавап бирү сәләтен үстерү. Предметларның төсен, формасын танырга өйрәтүне дәвам итү һәм сәнгатьле төзүгә кызыксыну уяту.
Табигатькә мәхәббәт тәрбияләү.


Материал: фланелеграф, төрле төстәге геометрик фигуралар, урман җәнлекләре рәсемнәре. 
Тарату материалы: альбом бите, төрле төстәге геометрик фигуралар.
Сүзлек өстендә эшләү: урман, өчпочмак, хәйләкәр.
Барышы:
- Балалар белән урманны күз адына китерү. 
- Балалар, әйдәгез әле күзләрне йомып урманны күз алдына китерик. Урманда нәрсәләр үсә? (балаларның җаваплары)
- Нинди җәнлекләр яши ? (аю, төлке, бүре)
- Урманны бик матур күз алдына китердегез. Хәзер мин аны геометрик фигуралардан төзим, сез ярдәм итәрсез.
- Урманда бик күп агачлар үсә, менә бу өчпочмак белән чыршыны төзим.

- Чыршы нинди төстә?

- Нинди фигура? (өчпочмак, балалар белән кабатлау)
- Чыршыдан ерак түгел ромашка чәчәге үсеп утыра.

- Ромашканы нинди фигурадан төзедем? (түгәрәк)
- Урманда тар гына сукмак барлыкка килде.

- Юл нинди фигурадан? (туры почмаклык)
- Ул безне кечкенә генә өйгә алып бара.

- Өйне нинди фигуралардан төзербез? (өчпочмак, туры почмаклык)
- Бу өйдә әби белән бабай яшәгән. Әби “йомры икмәк” пешергән һәм ул менә шушы юлдан тәгәрәп киткән. (Әкиятне тәрбияче сөйли)
- Физкультминут.

- Хәзер балалар өстәл янына утырабыз, анда тартмалар бар. Ләкин тартманың өстендә кулъяулык аның төсен әйтмичә тартмалар ачылмый (кызыл, сары, зәңгәр, яшел)
- Менә безнең тартма ачылды. Бу фигуралар белән сез нәрсәләр төзерсез микән? (балалар төзи, сорап ныгыту)
- Бик матур урман төзедегез. Әйдәгез әле искә төшерик (балалар түгәрәккә басалар)
- Урманда йомры икмәккә кем очрый? (җаваплар)
- Йомры икмәккә куян очрый. (сораулар ярдәмендә балалар белән әкиятне уйнап күрсәтү)
- Төлке безнең нинди? (хәйләкәр)
- Әйе. Безнең уенда кем хәйләкәр булыр. Уен “Төлке һәм йомры икмәк”. (йомры икмәкне качырып калдыру)
- Йомгаклау.

